
Na osnovu člana 13. i 14. Zakona o političkim organizacijama (“Službeni list SR BiH”, 
br. 27/91), Kongres Liberalno Demokratske Stranke BiH na sjednici održanoj 
09.12.2007. godine u Sarajevu, d o n o s i: 
 
 
 
 

S T A T U T 
LIBERALNO DEMOKRATSKE STRANKE 

 
 

I - OPŠTE ODREDBE 
 

Član 1. 
 
 

Ovim Statutom Liberalno Demokratske Stranke BiH (u daljem tekstu: LDS BiH) se 
uređuje: pravni status, naziv i sjedište, predstavljanje i zastupanje, prava i dužnosti 
člana LDS-a, organi LDS-a, organizaciona struktura, interesno-organizacioni oblici, 
poslovanje LDS-a, prestanak rada Stranke, te ostala pitanja od značaja za rad LDS-a. 
 
 

Član 2. 
 

LDS BiH je politička stranka čiji su ciljevi izraženi u temeljnim načelima liberalne 
demokratije, programima, deklaracijama, rezolucijama, odlukama u ovom Statutu i u 
drugim aktima. 
 
 

Član 3. 
 

LDS BiH  djeluje radi ostvarivanja političkih ciljeva i načela, a su:  
 
 - očuvanje suvereniteta i nedjeljivosti BiH, 
 - izgradnje pravne države i civilnog društva, 
 - ravnopravnost svih ljudi, bez obzira na društveni status, starost, nacionalnu   
              pripadnost, jezik, rasu, spol, seksualnu usmjerenost, vjeroispovjest, političko  
              uvjerenje i obrazovanje, socijalni status, 
 - izgradnja modernog parlamentarnog demokratskog političkog sistema,  
 - pluralizam vlasništva i njegova zaštita, sloboda privrednih, kulturnih i   
              ostalih inicijativa građana, 

- ostvarivanje modernog sistema obrazovanja, nauke, zdravstvenog i 
               socijalnog osiguranja, 
 - učešće na izborima radi vršenja vlasti (samostalno ili u koaliciji sa drugim  
               strankama), 
 - sloboda i napredak kulturnog i umjetničkog stvaralaštva, 
 - ekološki standardizirana i usmjerena privredna politika. 
 
 
II - NAZIV I SJEDIŠTE 



 
Član 4. 

 
Liberalno Demokratska Stranka BiH  je pravno lice sa sjedištem u Sarajevu, BiH.  
Uz puni naziv, u političkoj aktivnosti  i pravnom prometu koristi se i skraćeni naziv 
LDS BiH. 
U međunarodnoj komunikaciji  može se koristiti i naziv na engleskom jeziku: Liberl 
Democratic Party of BiH (LDP of Bosnia and Hercegovina). 
 

Član 5. 
 

LDS BiH djeluje na području BiH i u inostranstvu, u skladu sa zakonima BiH i druge 
države na čijoj teritoriji djeluje. 
 

Član 6. 
 

Djelovanje LDS BiH je javno. 
Javno djelovanje osigurava se i ostvaruje pravovremenim i istinitim izvještavanjem 
članstva LDS, te izvještavanjem javnosti putem sredstava javnog informisanja.. 
Javnost se može isključiti sa sjednica organa LDS ukoliko se na njima raspravlja i 
odlučuje o pitanjima i podacima čije bi objavljivanje i širenje štetilo interesu i ugledu 
LDS ili člana LDS. 
Ovlaštene osobe imaju pravo i dužnost izvještavati javnost o političkom djelovanju i 
radu LDS. 
 
 
III - PEČAT I ZNAK LDS 
 

Član 7. 
 

LDS ima pečat, znak i zastavu. 
Izgled i način upotrebe pečata, znaka i zastave uređuje se posebnom Odlukom 
Predsjedništva LDS. 
 
 
IV - PREDSTAVLJANJE I ZASTUPANJE 
 
 

Član 8. 
 

LDS predstavlja i zastupa Predsjednik/Predsjednica stranke. 
Po ovlaštenju Predsjednika/Predsjednice stranke u granicama njenih/njegovih ovlasti 
LDS mogu zastupati:  
 
 - Potpredsjednici LDS, 
 - Predsjednik Glavnog odbora LDS. 
  
 
V -  ČLANSTVO, PRAVA , DUŽNOSTI  I  



       PRESTANAK ČLANSTVA 
 

Član 9. 
 

Član/članica LDS može biti građanin/građanka Bosne i Hercegovine koji ima 
navršenih 16 (šesnaest) godina života, koji prihvati Program i Statut stranke, te potpiše 
pristupnicu i plaća članarinu. 
Članstvo u stranci je individualno. 
Član/članica LDS ne može biti član/članica  druge političke stranke. 
 
 

Član 10. 
 

Pored redovnog utvrđuje se i počasno članstvo u LDS. 
Počasni član/članica  LDS može postati državljanin/državljanka Bosne i Hercegovine 
koji svojim djelovanjem doprinosi razvitku i širenju liberalno demokratskih vrijednosti 
u Bosni i Hercegovini. 
Odluku o počasnom članstvu donosi Glavni odbor LDS. 
 

Član 11. 
 

Evidenciju o članovima stranke vode Opštinski i Kantonalni odbori na području svog 
djelovanja. 
U Centrali LDS vodi se evidencija o svim redovnim i počasnim članovima/članica  
LDS. 
 

Član 12. 
 
 

Član/članica  LDS ima sljedeća prava: 
 
 - dobiti člansku kartu LDS, 
 - sudjelovati u stranci i njenim organima prema Statutu stranke, 
 - predlagati, birati i biti biran/a u sve organe Stranke 
 - biti kandidat/kandidatkinja na stranačkim listama za parlamentarne izbore, 
 - biti informisan/a o aktivnostima Stranke, 
 - podnijeti ostavku na dužnost u LDS na koju je imenovan/a ili izabran/a , 
 - istupiti iz LDS. 

 
Član 13. 

 
Dužnosti člana/članice  LDS su sljedeće: 
 
 - djelovati u skladu sa temeljnim načelima LDS, Statutom, opštim aktima i  
              odlukama nadležnih tijela, 
 - svojim djelovanjem štiti interes i ugled LDS, 
 - davati redovnu materijalnu pomoć LDS, u obliku članarine ili druge vrste  
              novčanog priloga, 
 - razvijati opštu demokratsku kulturu, toleranciju i odnose unutar LDS. 



 
Član 14. 

 
Članstvo u LDS prestaje: 
 
 - istupanjem, 
 - brisanjem iz evidencije, 
 - isključenjem. 
 
 Član/članica  je dužan da nakon prestanka članstva vrati člansku kartu. 

 
  

Član 15. 
 

Istupanjem iz člastva prestaje članstvo u LDS, voljom dotadašnjeg člana/članice . 
Istupanje iz LDS samostalna je odluka člana/članice , daje se pismeno, a ne mora biti 
obrazloženo. 
 
 

Član 16. 
 

 
Brisanje iz evedencije članstva LDS primjenjuje se u slučajevima: 
 
 - ako je član/članica  LDS prilikom učlanjenja dao/la netačne podatke, 
 - ako pristupi i drugoj političkoj stranci u BiH, 
 - smrću člana LDS. 
 

 
Član 17. 

 
Isključujenje iz LDS se primjenjuje u slučaju, kada član/članica  LDS: 
 
 - ne poštuje osnovna načela liberalne demokratije, Statut, opšte akte i odluke  
              nadležnih tijela LDS, 
 - svojim djelovanjem ili postupanjem nanese štetu interesima LDS, 
 - u javnosti iznosi političke stavove koji su u suprotnosti sa Statutom,    
              Programom i odlukama nadležnih tijela, 
Prijedlog Odluke o iskuljučivanju iz stranke podnosi Opštinski odbor ili organ u koji je 
član/članica stranke izabran/a.  
Odluku o isključenju donosi Predsjedništvo LDS. 
 
 

Član 18. 
 
 

Isključeni član LDS ima pravo žalbe Sudu časti LDS u roku od 15 dana od dana 
prijema obavijesti o isključenju. 
Odluka Suda časti LDS po žalbi je konačna. 



 
VI - ORGANI LDS 
 

Član 19. 
 

Organi LDS su: 
 
 - Kongres 
 - Glavni odbor 
 - Predsjedništvo 
 - Kantonalni odbor / Regionalni odbor 
 - Gradski odbor 
 - Opštinski odbor 
 - Nadzorni odbor 
 - Statutarna komisija i 
 - Sud Časti 

 
Član 20. 

 
Mandat organa Stranke traje 2 (dvije) godine. 
 
 
K o n g r e s 

Član 21. 
 

Kongres je najviše programsko, statutarno i izborno tijelo LDS. 
Kongres čine delegati izabrani u Opštinskim odborima LDS, članovi Glavnog odbora, 
Nadzornog odbora,  Statutarne komisije i Suda časti. 
Izbor delegata obavlja se prema odluci Glavnog odbora stranke, shodno registrovanom 
broju članova i izbornim rezultatima na opštinskim i kantonalnim nivoima, te nivou 
entiteta i države BiH. 
Glavni odbor će svojom odlukom utvrditi i broj delegata ispred mladih liberala i 
ostalnih interesnih frakcija u okviru LDS. 
Na Kongresu učestvuju članovi Predsjedništva, predsjednici Gradskih i 
Kantonalnih/Regionalnih odbora, vjećnici i  poslanici i članovi vlada iz reda LDS od 
kantonalnog i entitetskog  do nivoa države BiH. 
Kongres LDS se održava svake dvije godine. 
                                                               
 

Član 22. 
 

Kongres LDS: 
 
- Ustanovljava opću politiku stranke, razmatra i ocjenjuje cjelokupno 
  djelovanje stranke i Predsjednika stranke između dva zasjedanja Kongresa, 
- Razmatra i usvaja Izvještaj o radu Glavnog odbora i Predsjednika stranke u 
   periodu između dva Kongresa, 
- Donosi i mijenja Program i Statut LDS, 
 



- Bira i razrješava članove Glavnog odbora, Nadzornog odbora, Statutarne 
   komisije, Suda časti, Predsjednika stranke i Potpredsjednike,  
- Usvaja Poslovnik o radu Kongresa, 
- Donosi rezolucije i druge dokumente, kao i osnove političke aktivnosti LDS, 
- Donosi odluke, zaključke i stavove, 
- Razmatra i druga pitanja vezana za djelovanje LDS, te vrši i druge poslove 
   predviđene ovim Statutom, 
- Dodjeljuje priznanja pojedincima, tijelima, te pravnim i drugim osobama za 
   doprinos u radu LDS. 
 
 

Član 23. 
 

Kongres može punovažno odlučivati ako mu prisustvuje 2/3 (dvije trećine) delegata sa 
pravom glasa. 
Kongres odluke i druge akte donosi većinom glasova od ukupnog broja prisutnih 
delegata. 
Za donošenje odluka o izboru predsjednika, potpredsjednika, članova Glavnog i 
Nadzornog odbora, Statutarne komisije i Suda časti neophodna je nadpolovična većina 
glasova od ukupnog broja prisutnih delegata. 
U slučaju ne postojanja nadpolovične većine u prvom krugu pristupa se drugom krugu 
izbora. 
 

 
Član 24. 

 
Na osnovu prethodnih konsultacija i prijedloga opštinskih, gradskih i kantonalnih 
odbora, te Predsjedništva i Predsjednika stranke, Glavni odbor LDS daje prijedlog 
kandidata za izbor  predsjednika Stranke, potpredsjednike i članove Glavnog odbora 
Stranke. 
 
 

Član 25. 
 

Bliže odredbe o postupku i načinu izbora organa LDS uređuje se Poslovnikom o radu 
Kongresa. 
 
 

Član 26. 
 

Kongres donosi odluku o prestanku rada LDS, kao i odluku o udruživanju sa drugim 
strankama . 
Odluke iz prethodnog stava su punovažne ukoliko ih prihvati dvotrećinska većina 
ukupnog broja prisutnih delegata Kongresa. 
Odlukom o prestanku rada Stranke ili udruživanju uređuju se i pitanje obaveza 
raspolaganja i raspodjele imovine LDS. 
 
 
 



Glavni odbor 
Član 27. 

 
Najviši organ LDS imeđu dva Kongresa je Glavni odbor LDS. 
Glavni odbor čini po jedan predstavnik svakog uredno registrovanog i aktivnog 
Opštinskog odbora LDS. OO LDS koji ima legitimnog predstavnika u Opštinskom 
vijeću delegira dva člana u Glavni odbor 
OO LDS su ovlašteni zamijeniti svog predstavnika u toku trajanja mandata, ukoliko on 
iz bilo kojih razloga ne prisustvuje sjednicama GO LDS. 
Novoizabranom članu Glavnog odbora mandat verifikuje Glavni odbor. 
Glavni odbor čine  predsjednik i potpredsjednici po funkciji. 
U sastavu Glavnog odbora mora biti deset članova Mladih liberala BiH. 

 
Član 28. 

 
Glavni odbor: 
 
 - saziva Kongres i vrši pripreme za njegovo održavanje,  
 - priprema prijedloge kandidatskih lista za Glavni odbor, predsjednika, 
              potpredsjednika, članove Nadzornog odbora, Statutarne kojmisije i Suda časti 
              LDS. 
 - bira Predsjednika Glavnog odbora, 
 - bira Predsjedništvo stranke, 
            - bira Generalnog sekretara 
 - rukovodi Strankom između dva Kongresa i brine o izvršavanju Odluka 
              Kongresa, 
 - saziva tematske Konvencije stranke, 
 - daje političke ocjene i utvrđuje političke stavove LDS, 
 - donosi opšte akte Stranke, 
 - donosi Odluku o načinu izlaska Stranke na izbore, 
 - utvrđuje liste kandidata za parlamentarne izbore, 
 - donosi Odluku o visini članarine u Stranci, 
 - usvaja godišnji finansijski plan i izvještaj, te planove i izvještaje o poslovnoj 
              aktivnosti i politici  LDS, 
 - daje saglasnost na Odluke o osnivanju Regionalnih - Kantonalnih odbora, 
              osnivanje interesnih grupa unutar Stranke ( Mladi liberali BiH, Ženska 
              asocijacija, Studenti, Penzioneri, Zeleni i sl…), 
 - daje saglasnost na Odluku o osnivanju odbora Stranke u inostranstvu, a u 
              određenim situacijama može donijeti Odluku o osnivanju tih odbora,  
 - vodi poslovanje Stranke i upravlja njenom imovinom, 
 - donosi Odluku o osnivanju stručne službe, preduzeća, agencija ili drugih 
              oblika obavljanja privredne djelatnosti, 
 - po potrebi osniva radna tijela za rješavanje pitanja iz svoje nadležnosti 
              (komisije, savjeti i sl.), 
 - na prijedlog Predsjedništva stranke imenuje predsjednike upravnih odbora 
              preduzeća čiji je većinski vlasnik Stranka, 
 - odlučuje i o drugim pitanjima vezanim za rad LDS, koji Statutom  ili drugim 
              opštim aktima nisu stavljeni u nadležnost drugim organima, 
 



 
 

Član 29. 
 

Na prijedlog Predsjedništva Glavni odbor LDS-a može donijeti odluku o raspuštanju 
Opštinskih, Gradskih, Kantonalnih/Regionalnih odbora, kada je: 
 - njihov rad paralisan i ne ostvaruje programske i političke ciljeve Stranke, 
 - njihovo djelovanje suprotno političkim i programskim ciljevima i 
              opredljeljenjima LDS-a. 
Odluke Glavnog odbora su konačne, a može ih izmijeniti po žalbi samo Kongres 
stranke. 

 
Član 30. 

 
Glavni dobor se sastaje po potrebi, a najmanje dva puta godišnje. 
Glavni odbor može punovažno odlučivati ako mu prisustvuje većina članova, a odluke 
se donose nadpolovičnom većinom glasova prisutnih. 
 
 

Član 31. 
 

Predsjednik Glavnog odbora: 
 - priprema , saziva i predsjedava sjednicom Glavnog odbora, 
 - predlaže sastav komisija koje formira Glavni odbor, 
 - stara se o provođenju politike i odluka Glavnog odbora, 
 - predstavlja Stranku i zastupa njene interese. 
 
 
 
Predsjedništvo LDS 
 

Član 32. 
 

 
Predsjedništvo stranke - Predsjedništvo LDS broji 9 članova uključujući predsjednika 
stranke, potpredsjednike i predsjednika Mladih liberala BiH. 
 

Član 33. 
 

Predsjedništvo LDS: 
 - provodi politiku i zaključke Kongresa i Glavnog odbora Stranke, 
 - raspravlja o inicijativama opštinskih, gradskih i kantonalnih/regionalnih 
              odbora, interesnih  grupa i članova Stranke, zauzima stavove o njima i 
              obavještava inicijatore, 
 - donosi stavove u vezi sa aktuelnim političkim pitanjima,  
            - utvrđuje liste kandidata LDS za izbore, a na prijedlog općinskih i 
               kantonalnih/regionalnih odbora, 
 
 



 - brine se o organizaciono-političkom povezivanju sa opštinskim, gradskim, 
              kantonalnim odborima, odborima Stranke u inostranstvu, interesnih grupa i 
              drugim oblicima organiziranja  unutar Stranke, te o međusobnoj saradnji 
              i solidarnosti navedenih oblika organiziranja,  
 - određuje predstavnike Stranke u drugim tijelima, organima i organizacijama, 
 - po potrebi osniva radna tijela za rješavanje pitanja iz svoje nadležnosti,  
 - donosi akte i vrši imenovanje iz svoje nadležnosti, 
            - donosi odluke o raspuštanju organizacija LDS (OO, KO/RO) i imenuje 
               povjerenike za formiranje novih i raspuštenih organizacija,   
 - posebnu pažnju Predsjedništvo posvjećuje statusu LDS u međunradnim 
              asocijacijama u kojima je član (Liberalna internacionala, ELDR…) , saradnji 
              sa fonacijama koje podržava liberalne i demokratske političke opcije ( FNST, 
              WMF, SILC, i sl.), bilateralnoj  saradnji sa političkim strankama i  
              organizacijama iste ili slične političke orijentacije. 
 - svojom odlukom imenuje  lice odgovorno za suradnju sa međunarodnim 
              političkim strankama i asocijacijama liberalne orijentacije ( Međunarodni 
              sekretar), te njegova prava, dužnosti i obaveze reguliše navedenom odlukom. 

- obavlja druge poslove uređene ovim statutom. 
 

Predsjedništvo LDS  za svoj rad odgovara Glavnom odboru LDS, kojem podnosi 
izvještaj o radu jednom godišnje.  

 
Član 34 

 
U vanrednim okolnostima (rat, neposredna ratna opasnost, elementarne nepogode koje 
duže traju ili u drugom slučaju koji paralizira normalan rad Stranke i ometaju rad 
nadležnih organa Stranke), Predsjednik LDS ima pravo svojom odlukom izvršiti 
izmjenu Predsjedništva LDS (zamjeniti člana Predsjedništva, imenovati novog člana 
Predsjedništva, smanjiti ili povećati sastav Predsjedništva), a u cilju obezbjeđivanja 
normalnog rada i funkcionisanja Stranke. 
Odluka iz prethodnog stava podliježe verefikaciji Glavnog odbora. U okolnostima i 
periodu navedenom u stavu 1.ovog člana, Predsjedništvo LDS može preuzeti sve 
nadležnosti koje omogućavaju nesmetano funkcionisanuje Stranke. 
Sve aktivnosti i donesena akta u tom periodu podliježu verifikaciju nadležnih organa 
LDS. 
 
 
Predsjednik/ca stranke 
 

Član 35. 
 

Predsjednik/ca LDS: 
 
 - Predstavlja i zastupa stranku u javnom, političkom životu i  pravnom 
              prometu, pridržavajući se zakonskih rješenja, Statuta i Programa LDS-a, 
 - obezbjeđuje koordiniranu saradnju organa Stranke i nosilaca individualnih 
              funkcija u stranci, 
 - predlaže Glavnom odboru kandidate za članove Predsjedništva LDS, 
 
 - saziva i vodi, odnosno ovlašćuje drugog člana za vođenje sjednica 



              Predsjedništva LDS-a, te potpisuje akte Predsjedništva LDS-a. 
 - nadzire provođenje odluka i drugih akata  Predsjedništva, te nadležnim 
              tijelima LDS predlaže mjere u slučaju njihovog nepoštovanja ili 
neprovođenja, 
 - daje, odnosno ovlašćuje drugu osobu za davanje izjava za javnost u ime LDS, 
 - obavlja i druge poslove utvrđene ovim Statutom. 
Predsjednik je za svoj rad odgovoran Kongresu. 
 
 
Potpredsjednici stranke 
 

Član 36. 
 

LDS ima 3 (tri)  potpredsjednika/ce. 
 Potpredsjednici/ce LDS: 
 -  obavljaju zadatke iz nadležnosti za koju su određeni, a koje će svojom 
               odlukom bliže regulisati GO LDS, 
 -  provode zaključke organa Stranke, 

- obavljaju i druge zadatke koje im povjeri Predsjednik Stranke, Glavni odbor i 
   Predsjedništvo. 
- predstavljaju i zastupaju Stranku po ovlaštenju Predsjednika stranke. 

 
 
Nadzorni odbor 
 

Član 37. 
 

Nadzorni odbor prati i nadzire finansijsko i materijalno poslovanje organa Stranke. O 
svojim zaključcima obavještava Glavni odbor Stranke najmanje jednom godišnje, a 
obavezno onda kad Glavni dobor usvaja finansijski plan i izvještaj. 
 

Član 38. 
 
Nadzorni odbor ima predsjednika i dva člana/članice . Članstvo u Odboru  ne može biti 
povezano sa članstvom u bilo kojem drugom organu Stranke, osim Kongresa. 
 
Nadzornom odboru moraju biti dostupni relevantni podaci i dokumenti LDS, a zato je 
odgovoran predsjednik/ca LDS i još jedna ovlaštena osoba. 
 
 
Statutarna Komisija 
 

Član 39. 
 

Statutarna Komisija: 
 -ocjenjuje statutarnost akata i odluka organa LDS, 
 -daje tumačenje Statuta. 



Ukoliko Komisija ustanovi neusklađenost pojedinih odluka i postupaka sa Statutom, o 
tome obavještava predlagača odnosno organ koji je takvu odluku donio i predlaže  mu 
promjenu njegove odluke, odnosno držanja. 
Ako donosilac odluke ne postupi po prijedlogu Komisije, sporno pitanje razmatra i o 
njemu odlučuje Glavni odbor stranke u drugom stepenu, odnosno Kongres LDS čija je 
odluka konačna. 
 

Član 40. 
 

Komisija ima predsjednika i tri člana/članice. 
Predsjednika i članove Statutarne komisije, koji ne mogu biti članovi ni jednog drugog 
organa Stranke, bira Kongres stranke i ona je jedino odgovorna Kongresu kojem 
podnosi izvještaj o svom radu. 
 
 
Sud častiLDS 
                                                         Član 41. 
 
Sud časti LDS je drugostepeni disciplinski organ LDS, koji bira Kongres LDS, a ima 
predsjednika i dva člana. 
U svom radu i postupanju, Sud časti LDS će primjenjivati Pravila o postupku pred 
Sudom časti LDS, koji odobrava Glavni odbor LDS. 
Odluke Suda časti LDS su konačne unutar LDS. 
 
 
 
VII - ORGANIZACIONA STRUKTURA 
 
 

Član 42. 
 

LDS je organizovana na teritorijalnom i interesnom principu. 
 
Teritorijalna organizacija 
 

Član 43. 
 

LDS je teritorijalno organizovana putem: 
 
 - opštinskih odbora, 
 - gradskih odbora, 
 - kantonalnih/regionalnih odbora. 
 

Član 44. 
 

Opštinski odbor LDS je osnovni organizacioni oblik povezivanja članova na području 
opštine. 
Područje djelovanja opštinskih odbora se poklapa sa administrativno-teritorijalnim 
ustrojstvom Bosne i Herecegovine. 



 
 

Član 45. 
 

Članovi LDS u opštini formiraju opštinski odbor LDS. 
Opštinski odbor može formirati Mjesne odbore. 
Opštinski odbor Stranke djeluje samostalno u okviru Programa i Statuta LDS. 
Opštinski odbor bira predsjedništvo, predsjednika, podpredsjednika, izvršnog sekretara 
i nadzorni odbor.  
 

Član 46. 
 

Opštinski odbori na nivou gradskih zajednica, u cilju efikasnijeg i usklađenijeg 
djelovanja Stranke, formiraju gradske odbore. 
Djelovanje i organiziranje gradskih odbora uređuju članice odbora posebnim 
pravilima, a u skladu sa Programom i Statutom LDS. 
Gradski odbori biraju predsjedništvo, predsjednika, nadzorni odbor, a mogu birati 
potpredsjednika i izvršnog sekretara. 
 

Član 47. 
 

Opštinski, gradski, kantonalni/regionalni odbori, interesne grupe, mogu imati vlastito 
finansijsko-materijalno poslovanje. Nadležnost organa opštinskih, gradskih, 
kantonalnih odbora, interesnih grupa, utvrđuje se Pravilima o organizaciji, a način 
donošenja odluka analogan je onima koji su propisani za organe LDS. 

 
Član 48. 

 
Opštinski odbori se povezuju u gradske i kantonalne/regionalne odbore, o čemu odluku 
donosi Glavni odbor LDS. 
Učesnici regionalno-kantonalnog povezivanja mogu donijeti opšti akt kojim precizno 
definišu međusobne odnose, a saglasnost daje Glavni odbor LDS. 
 

 
Član 49. 

 
LDS može imati ogranke u inozemstvu. Saglasnost o formiranju donosi Glavni odbor 
LDS, koji daje i saglasnost za izbor rukovodstva odbora LDS u inozemstvu. 
U statutarnom smislu, odbor stranke u inostranstvu ima pravo opštinskog odbora LDS 
u zemlji. 
 
Interesono organizovanje 
 

 
Član 50. 

 
LDS ima interesno dobnu grupu unutar stranke - Mladi liberali Bosne i Hercegovine. 
LDS može imati i druge interesne grupe unutar stranke ( Asocijacija žena, studenta, 
penzionera, zeleni i sl.). 



Saglasnost za formiranje interesnih grupa donosi Glavni odbor LDS. 
Interesne grupe  imaju svoja pravila koja moraju biti u skladu sa programskim 
načelima i Statutom LDS-a. 

 
Član 51. 

 
Način glasanja: 
 
 - Glasanje i biranje funkcionera u svim organima i na svim nivoima je u pravilu 
              tajno. 

- Organ u kojem se vrši glasanje može donijeti odluku o drugačijem načinu 
               glasanja u pojedinim situacijama. 
 
 
VIII - KLUBOVI POSLANIKA - ZASTUPNIKA - VIJEĆNIKA 
 

 
Član 52. 

 
Kandidati LDS izabrani u parlamentu na bilo kojem nivou formiraju klub poslanika-
zastupanika-vijećnika LDS. 
U sastav kluba poslanika - zastupanika - vijećnika LDS mogu pristupiti nezavisni 
poslanici-zastupnici-vijećnici kao i drugi poslanici-zastupnici-vijećnici ukoliko  postoji 
zakonska mogućnost. 
 

Član 53. 
 

Članovi kluba poslanika-zastupnika LDS iz svojih redova uz saglasnost Glavnog 
odbora LDS, biraju  predsjednika. 
Klub poslanika - zastupnika donosi poslovnik o svom radu, na koji saglasnost daje 
predsjedništvo LDS. 
 

Član 54. 
 

Predsjednik kluba poslanika - zastupnika dužan je redovito izvještavati Predsjedništvo 
u toku rada, a Predsjedništvo je dužno razmotriti sva pitanja koja pred njega iznese 
klub poslanika - zastupnika. 
 

Član 55. 
 

Ako poslanik - zastupnik - vijećnik LDS krši Program i Statut LDS, ili u toku mandata 
pređe u drugu stranku, ili u nezavisne kandidate - poslanike, suprotno odluci nadležnog 
organa stanke, Predsjedništvo ili nadležni organizacioni oblik će ga isključiti iz 
članstva LDS i pokrenuti zakonom predviđen postupak za njegov opoziv. 
 
 
 
 
 



Član 56. 
 

Odredbe Stranke koje se odnose na rad kluba poslanika - zastupnika - vijećnika 
analogno se primjenjuju na vijećnike u regionalno - kantonalnim, gradskim i 
opštinskim vijećima. 
 
 
IX - POSLOVANJE LDS BiH I IZDAVAČKA DJELATNOST 
        FINANSIRANJE STRANKE 
 

Član 57. 
 

LDS i njeni organizacioni oblici stiču finansijska sredstva i ostalu imovinu od 
članarine, finansijske i materijalne pomoći članova i simpatizera, iz budžeta, vlastite 
djelatnosti i drugih izvora. 
Imovina LDS se sastoji od novca, pokretnih stvari, nekretnina, vrijedonosnih papira i 
prava. 
LDS ima KM i devizni račun. LDS može biti osnivač i suosnivač preduzeća i drugih 
subjekata za obavljanje privredne i druge djelatnosti. 
Kad je zakonom dopušteno LDS može neposredno obavljati privrednu djelatnost. 
 

Član 58. 
 

Glavni odbor LDS upravlja imovinom i vodi poslovanje stranke, te u ime LDS 
ispunjava prava i dužnosti  koje proizilaze iz položaja osnivača preduzeća ili drugog 
oblika privredne aktivnosti. 
 
 
Prestanak rada stranke 
 

Član 59. 
 

Prestanak članstva u LDS, prestanak rada ili raspuštanje organizacionih oblika ne 
dopušta nikome bilo kakvo pravo na imovinu LDS. 
 

Član 60. 
 

LDS može prestati djelovati odlukom Kongresa za koju je potrebna dvotrećinska 
većina glasova ukupnog broja delegata Kongresa. 
Odlukom o prestanku rada Stranke, Kongres će odlučiti o imovini LDS-a. 
 

Član 61. 
 

Radi promocije političkih stavova, kao i radi ostvarenja prihoda obavljanjem 
djelatnosti, LDS organizira  izdavačku djelatnost koja obuhvata izdavanje knjiga, 
novina, časopisa i drugih javnih glasila, a može  osnovati radio i televiziju, te naučno-
istraživačke organizacije. 
Odlukom o izdavanju javnih glasila, iz stava 1.donosi Glavni dobor koji je nosilac 
prava i obaveza što ih po zakonu ima izdavač. 



 
Član 62. 

 
Radi obavljanja stručnih i administrativnih poslova, LDS može osnovati stručnu 
službu. 
Rad stručne službe uređuje se opštim aktima koje donosi Predsjedništvo LDS. 
 
 
 
X - POSEBNE ODREDBE 
 

Član 63. 
 

Organ koji je izabrao člana na neku funkciju može ga opozvati s funkcije. Prijedlog za 
opoziv mogu  podnijeti organi Stranke na svim nivoima organizovanja, i članovi 
organa (najmanje trideset), na vlastitu inicijativu ili na inicijativu članstva. 
Odlučivanje o opozivu obavlja se na način na koji je član izabran na funkciju. 
U slučaju narušavanja Programa i Statuta stranke, neispunjavanja obaveza, zloupotrebe 
položaja, neopravdanosti odsustva i pasivnog odnosa prema Stranci, funkcioner 
Stranke može biti suspendovan  odlukom Predsjedništva stranke. 
Suspenzija je privremena, a traje do održavanja prve sjednice Glavnog odbora, koji 
donosi odluku o osnovanosti suspenzije. 
Osim opozivom, funkcija prestaje i podnošenjem ostavke. Podnosilac ostavke ima 
pravo i dužnost pisano  ili usmeno obrazložiti ostavku. 
U slučaju opoziva funkcija prestaje trenutkom objavljivanja rezultata glasanja o 
opozivu, a u slučaju  ostavke njenim prihvatanjem. 
Prestanak funkcije ne oslobađa od eventualnog utvrđivanja odgovornosti za postupke u 
toku njenog  obavljanja. 
 
 

Član 64. 
 

Glavni odbor LDS može donijeti odluku o rasupštanju organizacionih oblika LDS u 
slijedećim slučajevima: 
 - potpunog prestanka njenog rada i smanjenje opsega djelatnosti zbog čega se 
              ne ostvaruju programski i politički ciljevi LDS. 
 - djelatnost organizacionih oblika ukoliko je suprotno osnovnim političkim i 
              programskim ciljevima LDS i odlukama organa LDS. 
 

Član 65. 
 

Ako  pojedini organi organizacionih oblika ne ostvaruju programske i političke ciljeve 
Glavni odbor može raspustiti takav  organ ili saziva sjednicu opštinskog , gradskog 
regionalnog-kantonalnog odbora radi izbora novih članova raspuštenog organa. 
Do sazivanja odbora iz stava 1.,Glavni odbor može imenovati privremeno rukovodstvo 
umjesto  raspuštenog. 
 

Član 66. 
 



Na područjima na kojima nema uslova za osnivanje opštinskog, gradskog, odnosno 
regionalnog-kantonalnog odbora LDS, ili kad to zahtjevaju posebne okolnosti, Glavni 
odbor LDS može odrediti povjerenike preko kojih se angažuje članstvo i realizuje 
utvrđena stranačka politika. 
 
                                                            Član 67. 
 
U bilo kom slučaju kada potpredsjednik LDS nemože obavljati svoju funkciju, GO 
LDS na prijedlog predsjednika može imenovati vršioca dužnosti potpredsjednika do 
isteka mandata na prvom narednom Kongresu. 
 
                                                           Član 68. 
 
U slučaju kada predsjednik LDS, zbog ostavke ili bilo kog drugog razloga ne može 
obavljati svoju funkciju, Kongres LDS je automatski sazvan za 10-tu subotu od dana 
ostavke ili druge pomenute okolnosti. 
 
                                                           Član 69. 
 
Na područjuima na kojima nema uslova za osnivanje opštinskog, gradskog, odnosno 
kantonalnog/regionalnog odbora LDS, ili kad to zahtijevaju posebne okolnosti, 
Predsjedništvo LDS može odrediti povjerenika preko kojih se angažuje članstvo i 
realizuje utvrđena politika Liberalno Demokratske Stranke BiH. 
 
 
XI - PRELAZNE I ZAVRŠNE ODREDBE 
 

Član 70. 
 

 
LDS je pravni i politički nasljednik SSO BiH, SSO Demokratskog saveza BiH, 
Liberalne stranke BiH i Liberalne bošnjačke organizacije BiH. 
 

Član71. 
 

Statut LDS stupa na snagu danom donošenja.  
 

Član 72. 
 

Opšti akti LDS moraju se uskladiti sa odredbama ovog Statuta u roku od 60 dana od 
dana donošenja. 
 
 
          P R E D S J E D N I K 
 
 
           _________________  


